Հիմնավորում
«Հայաստանի Հանրապետության կառավարության 2003 թվականի հոկտեմբերի 8-ի թիվ 

1408-Ն որոշման մեջ փոփոխություններ և լրացումներ կատարելու մասին» 
Հայաստանի Հանրա​պետության կառավարության որոշման նախագծի վերաբերյալ
1. Իրավական ակտի անհրաժեշտությունը. Նախագծի ներկայաց​ումը բխում է 2011 թվա​կանի դեկտեմբերի 7-ին Հայաստանի Հանրապետության Ազգային Ժողովի կողմից ընդուն​​ված` «Դրամարկղային գործառնությունների մասին» Հայաստանի Հանրա​պե​տու​թյան օրեն​​քում փոփոխություն և լրացումներ կատարելու մասին» Հայաստանի Հան​րա​պե​​տու​թյան ՀՕ-329-Ն օրենքի կիրարկումն ապահովելու անհրաժեշտությունից:
2. Ընթացիկ իրավիճակը և խնդիրները. «Դրամարկղային գործառնությունների մասին» Հայաս​​​​​տանի Հանրա​պե​տու​թյան օրեն​քում փոփոխություն և լրացումներ կատարելու մասին» Հայաստանի Հան​րա​պե​տու​թյան վերոհիշյալ օրենքի ընդունման արդյունքում «Դրա​մ​​արկղային գործառնությունների մասին» Հայաստանի Հան​րա​պե​տու​թյան օրենքը պետք է տա​​րածվի նաև ավելացված արժեքի հարկ վճարող համարվող անհատ ձեռնար​կա​տե​​րերի վրա:
Խնդիրը կայանում է նրանում, որ Հայաստանի Հանրապետության կառա​վարության 2003 թվա​կանի հոկտեմբերի 8-ի «Դրամարկղային գործառնությունների իրականացման կարգը հաս​տատելու մասին» թիվ 1408-Ն որոշմամբ հաստատված կարգը չի տարածվում ավե​լաց​ված արժեքի հարկ վճարող համարվող անհատ ձեռնար​կա​տերերի վրա, ինչը ավե​լաց​​ված արժեքի հարկ վճարող համարվող անհատ ձեռնար​կա​տերերի մասով անհնարին է դարձ​նում «Դրամարկղային գոր​ծառ​նու​թյուն​ների մասին» Հայաստանի Հան​րա​​պե​տու​թյան օրեն​​քում փոփոխություն և լրացումներ կատա​րելու մասին» Հայաստանի Հան​​րա​պե​տու​թյան վերո​հիշյալ օրենքի դրույթների կիրա​ռումը:
3. Տվյալ բնագավառում իրականացվող քաղաքականությունը. Ներկայումս Հայաս​տանի Հան​​րապետության կառավարության կողմից իրականացվող քաղա​քա​կա​նու​թյունն ուղղ​ված է տնտեսավարող սուբյեկտների կողմից կանխիկ դրամով իրա​կա​նաց​վող գոր​ծառ​ն​ու​թյուն​ների հնարավորին կրճատմանը:
4. Կարգավորման նպատակը և բնույթը. Նախագծի կարգավորման նպա​տա​կը ավելացված արժեքի հարկ վճարող համարվող անհատ ձեռնարկատերերի համար ևս դրամարկղային գոր​​​ծառնությունների իրականացման կարգ սահմանելն է: 
5. Նախագծի մշակման գործընթացում ներգրավված ինստիտուտները և անձինք. Նախա​​գի​ծը մշակվել է Հայաստանի Հանրապետության ֆինանսների նախարարության կող​​մից: 
6. Ակնկալվող արդյունքը. Նախագծի ընդունման արդ​​յուն​քում ակնկալվում է, որ ավելացված արժեքի հարկ վճարող համարվող անհատ ձեռնարկատերերի համար ևս կսահմավի դրամ​արկ​ղային գործառնությունների իրականացման կարգը` դրանով իսկ «Դրամարկղային գործառնությունների մասին» Հայաստանի Հան​րա​պե​տության օրեն​քը կիրա​ռելի դարձնե​լով ավե​​լաց​ված արժեքի հարկ վճարող համարվող անհատ ձեռնա​րակատերերի նկատ​մամբ:
